
TASAVVUF TA’LIMOTIDA SHARIAT, TARIQAT, MA’'RIFAT, HAQIQAT BOSQICHLARI

Annotatsiya: Mazkur maqolada Tasavvuf shayxlari va ularning shogirdlari sufiylik yo‘lini tutgan
kishilarni na dunyodan, na oxiratdan ta’'ma gilmaslikka, nafs ko‘chasidan o‘tmaslikka undaganlar. Sufiylik odob-
axloqli, qalbi va ruhi pok, bilimi yuqori insonlarni, ya’niki komil insonlarni tarbiyalab kamolga yetkazishni
o’zlarining asosiy burchi va maqsadi deb bilganlar ma’naviyati, ruxiyati, extiyojlari va uning Xudoga munosabati
xaqidagi falsafiy ta’'limot deyishimiz mumkin.

Kalit so’zlar: Tarigat, Sufiylik, Ustoz, Ma'ifat, Inson, Haqiqa, Qur'on, Axloq, Maktab, Olloh, Tasavvuf.

HaBowuiickasi o6J1acTh, [10710JIKOBHUK.

I3TAIIbI IAPUATA, TAPUKATA, IIPOCBETJIEHUA, UCTUHbI B YYEHUU CYPHU3MA

AHHOTanms: B faHHO# cTaThe Weiixu cy$ru3Ma U X yUeHUKU NPU3bIBA/IH JIOAeH, BCTYIUBLIMX HA IYTh
cydu3Ma, He BKyLIaTb HU MUPA, HU 3arpoGHOM XKU3HHU, U He IePeXOAUTh NyTh OXOTH. MOXKHO CKa3aThb, YTO
cy¢usM - 310 dusocoPpckoe yueHue 0 JYKOBHOCTH, Jiyxe, NOTPEOGHOCTAX U MUPOOIIYIIEHUH TeX, KTO CAUTaeT
CBOHM I'JIAaBHBIM 0JITOM H I1€JIbKO BOCITMThIBATDb J'I}O[Leﬁ 6HaFOBOCHI/ITaHHbIX, YHUCTBIX cepanem u [Lymoﬁ, C
BbICOKMMH 3HAHUAMMH, T.€. COBEPUIEHHbIX JI}OAEI‘/‘I.

Kniouessble caoBa: Tapukart, Cy¢usm, Macrep, [IpocBeTnenue, Yesnosek, Uctruna, Kopan, 3Tuka, lllkoa,
Annax, Cydusm.

Khabib Sattorov,
Battalion commander, lieutenant colonel. MIA PPS Navoi region

THE STAGES OF SHARIATA, TARIQATA, ENLIGHTENMENT, ISTANY AND
LEARNING SUFISM

Abstract: In this article, Sufism sheikhs and their students encouraged people who followed the path of
Sufi not to taste either the world or the hereafter, and not to cross the path of lust. We can say that Sufism is a
philosophical teaching about the spirituality, spirit, needs and attitude of those who consider it their main duty
and goal to educate people with good manners, pure heart and soul, and high knowledge, i.e. perfect people.
Keywords: Tarigat, Sufism, Master, Enlightenment, Man, Truth, Qur'an, Ethics, School, Allah, Sufism

[X asr davomida Tasavvuf nazariyasi va amaliyoti ustida faol ish olib borildi. Bir gancha
sufiylik maktablari paydo bo‘ldi, ular orasida Basra maktabidan tashqari Bag‘dod va Xuroson
maktablari ham birmuncha ta‘sirga ega edi. Ularning vakillari inson va uning Xudoga
munosabati qanday bo‘lishi kerakliga haqidagi ta‘limotni yaratdilar. Ruhiy kamolotga erishish
yo‘llarini ko’rsatib berdilar.

Tasavvuf insonning ma’naviy kamolotga erishish yo‘lidir. Bu yol to‘rt qismga ajraladi:

1. Shariat (ma’naviy komillikning ilk bosqichi)

2. Tariqgat (yo‘l, tasavvufning amaliy qismi). U albatta ustoz (pir, murshid) bilan
egallanadi.

3. Ma'rifat (bilmoq, bu bosqichga erishgan zohid dunyoning hamma jismida, har bir
voqgea-hodisada Olloh irodasini, uning sifatlarini ko‘ra oladi. Ammo bu hali o‘zlashtirishning aql
bilan bog‘langan bosqichi).

4. Haqiqat (tasavvufning eng yuqori - oliy bosqichi).

Tasavvufiy asarlarda bu atamalar haqida kop fikr-u mulohazalar bildirilgan. Ularda
shariat asos va birlamchi ekani, tarigat, ma'rifat va haqiqatlarning bir-biriga bog‘liq bo‘lgani
qayd etilgan. Shariat yolida mukammal bo‘lmagan kishiga tarigat, ma'rifat va haqiqat
martabalari nasib etmaydi. Bejiz emaski, oriflar: "Shariat bir daraxtdur, tarigat-uning shoxlari,
ma'rifat-yaproqlari, haqiqat mevalari. Daraxt bo‘lmasa navda ham, yaproq ham, meva ham
bo‘lmaydi”, deya ta'lim berganlar"[6: 254-255-b.].

1-bosqich - shariat. Bunga ko‘ra, Tasavvuf ahli avvalo shariatning barcha talablariga
bo’ysunishi kerak. Shariat ma’naviy komillikning ilk bosqichi hisoblanadi. Unda asosiy islomiy
talab va qoidalar o’rganilgan. Qur'on va hadislardagi axloqiy-falsafiy, ilohiy ko rsatmalarning
mohiyati o'zlashtirilgan. Oddiy so fiy zohid shu bosqichdan yuqoriga ko tarila olmagan.

Shundan keyin 2-bosqich - tarigatga ko‘tarilish mumkin. Bunda muridlar o‘z pirlari -
murshidlarga itoat etishi, 0z shaxsiy istaklaridan voz kechishi shart. “Tarigat” so'zining
manosi yo'l demakdir. Bu yo'lda inson, ya‘ni tasavvuf yo'liga kirgan kishi ruhiy-axloqiy
kamolot manzillariga yetishni magsad qilib oladi. Odatda, tariqat tasavvufning amaliy qismi
hisoblanadi. Bu bosqichda shu yo’lga kirgan shaxs (u “solik” deb ataladi) ning vazifalari, uning
ustoz-pirga ergashish qoidalari va bir gadar axlog-odob meyorlari hagida ma’lumotlar olinadi.
Tariqat, albatta, ustoz (pir, murshid) bilan birga egallanadigan bosqichdir. Bunda solik o'z
ixtiyori, irodasini pir qo‘liga beradi. Tariqatning irodat deyilishiga sabab ham shundadir.
Tarigat va uning maqomatlari ma'lumotlarga qaraganda, birinchi marta Zunnun Misriy
tomonidan bayon etilgan ekan [2: 23-b.].

Bu bosqichdan o‘tganlar yuqoriroq, 3-bosqich - ma’rifatga ko‘tariladilar, bunda
koinotning birligi Xudoda mujassam bo'lishi, yaxshilik va yomonlikning nisbiyligi aql bilan
emas, qalb bilan anglab yetiladi. “Ma’rifat” arabcha “arafa” so'zidan olingan, uning ma’nosi
anglab yetmoqdir. Tasavvufda ma'rifat bosqichi qanday o‘rinni egallashi, ganday ma‘noni
anglatishi haqida mashhur so‘fiy Sari Saqatiy (vafoti 251 h.y. 865-m.y.) shunday deydi:

Tasavvuf uch ma’noni 0z ichiga olgan atamadir:

1) Ma’rifat nurni va ruhni so‘ndirmaydi.

2) Botin ilmiga oid biror so‘zni kitob (ya‘’ni Qur‘on) va sunnatga qarshi ishlatmaydi.

3) Karomatlarni, sirlarni, Olloh bilan o‘zining orasidagi xos sirlarni elga bildirmaydi [3:

17-b.]

Tasvvuf nazariyotchilaridan biri Abdurazzoq Koshoniy (1329 y.) ma’rifatga quyidagicha
ta‘rif bergan: Ma'rifat muxtasar ilmlarni tafsilotlar suratida tanimoqdir, ilohiy ma’rifat, ilohiy
zot va sifatlarni ahvol va xodisalar tafsili va nuzul bo‘lgan asarlar suratida tanish demak [4: 36-
b.]. Demak, moddiy dunyodagi jamiki ilm, insonlarning to‘plagan hikmat-donishlari hali
ochilmagan barcha siru asrorlar Ollohga tegishli, Olloh hikmatlarining jamuljamligi, bizning
bilimlar esa, uning tafsiri, sharhi. Shunday ekan, Ollohni bilish uchun biz uning sifatlarini
bilishdan zotini bilishga tomon borishimiz kerak bo‘ladi.

Bunda darveshlik darajasiga yetish, barcha azob-uqubatlarga toqat etish, pok xislatlarni
izlash, Ollohni tanish, shariat va tarigqatning barcha shartlariga amal qilish, bu dunyodan yuz
o'girish, oxiratni afzal bilish, haqgiqat sirlaridan ogoh bo'la borish ko'zga tashlanadi. Bu
bosqichga erishgan solik dunyoning hamma jismida, har bir vogea-hodisada Olloh irodasini,
uning sifatlarini ko'ra oladi. Ammo bu hali o'zlashtirishning aql bilan bog’langan bosqichi
hisoblanadi.

Ilohiy xislatlarni anglashda yolg‘iz aqlning kuchi ojizlik qiladi. Yusuf Xos Hojibning
“Qutadg’u bilig” asarida dastlab Kuntug‘di va Oyto‘ldi -ikki donishmand dunyo hodisalari
haqgida suhbatlashadi. Oyto’ldi vafotidan so'ng uning o‘g‘li O‘gdulmish ayni jumboqlar ustida
bosh qotiradi. Uning aql timsoli ekanligini nazarga olaylik. Adib shu uch obraz bilan
kifoyalanmaydi. Balki, Zohid O’zg'urmish obrazini ham kiritadi. Demak, shu asar
qahramonlarining tanlanishidayoq tasavvufning boshlang‘ich yo’liga ishora bor. Tasavvuf
ta’limotida esa ma’rifat tushunchasi, asosan ikki qismga bo‘linadi. Ular ayni paytda birlashib,
“ma’rifat” tushunchasini hosil giladi: 1.“Ma’rifatun-nafs”, “Ma’rifatulloh”.

Qachonki, “Ma’rifatun-nafs” hosil bo‘lsa, “Ma’rifatulloh” hosil bo‘ladi. “Ma’rifatulloh”ni
anglagan zotlar esa Allohni tanigan hosoblanadilar. Tasavvufda tafakkurning eng muhtasham,
eng zavqli va hosildor maydoni ma'rifatdir. Ahmad Yassaviy ta’kidlaganidek: Ma’rifatni
minbariga minmaguncha, Shariatning ishlarini bilsa bo‘lmas [5: 33-34-b.].

Ma'rifatni minbarini egallash oson ish emas. Aks holda Xoja Bahouddin Nagshband
hazratlari, “Tavhid siriga yetsa bo‘lur, ammo ma’rifat siriga yetish dushvordir”- demagan
bo‘lardi. Hagiqatda ham tavhid ma’rifatning yuqori, ammo bitta tarmog‘idir. Ma’rifat Hagni
tanishga g‘ayrat qilishdir. Abu Bakr Kalobodiy fikricha “ma'rifat - bu kashf qilish ilmlarining
ketma-ketligi boyicha, zikrlarning vujudiga rioya qilgan holda, fikr mehmonlariga sirlarni hozir
qilishdir [1:112-b.], deydi. Ya'ni Allohning ulug‘ligi sirini mushohada qilishdir.

Hoja Bektoshi Valiyning obrazli ifodasi boyicha “Ma’rifat shunday bir daraxtdurki, uning
boshi-tavhid, tanasi-iymon, yaprogqlari-islom, tubi-yaqinlik, ildizi-tavakkul, butoglari - nahiy
munkar, suvi-xavf va rajo, mevasi - ilm, tuprog'i - komil insonning ko‘nglidir. Boshi arshdan
ham baland bu daraxtning besh navdasidan biri shavq, ikkinchisi-muhabbat, uchunchisi inoyat,
to‘rtinchisi: irodat, beshinchisi esa qurbiyatdir”. Demak, ma’rifat sohibi bo‘lish ana shuncha
haqiqat va fazilatlarning sohibi bo‘lish, ma’rifat siriga yetish uchun ana shuncha haqiqat va
xususiyatlarning asroridan ogoh bo‘lish lozim ekan. Ma’rifat inson ongi yoki ko‘ngliga
tashqgaridan olib kiriladigan, ya‘ni zohiriy bir ne‘mat yoki qudrat emas, balki insonning ilohiy
mavjudligidan yuzaga keladigan fikriy va ruhiy qudratdir. Ma'rifat eng avvalo, qalb
mushohadasi va o‘zni anglash degani. Ma'rifat Allohning bandasiga qilgan ehsoni. Faqrlik ila
botinni poklash, jon-u ko‘ngil bilan Haqqa oshiq bo‘lish. Hagni tanigan bir orif holiga kelish.
Tasavvuf ta’limoti, ma’lum bir ma‘noda, nubuvvat ta‘limoti va ma’rifatga sodiqlikdir.

4-bosqich haqiqat hisoblanib, zohid “shaxs sifatida tugab”, “hagiqat”ga, haqqa yetishadi,
unga singib ketib abadiylikka erishadi. Bunga sufiylar maxsus ruhiy va jismoniy harakatlar -
sig'inish va ibodatlar orqali intiladilar. Hagiqat tasavvufning eng yuqori oliy bosqichidir. Unda
ezgulik va yomonlikning mohiyatini to‘la anglab yetish, har ganday ko‘ngil istaklarini pinhon
tutishning uddasidan chiqgish hamda shariat, tariqat, ma’rifat talablarini to‘liq bajarish talab
qilinadi.

Shayx Ahmad Yassaviy: “Haqiqat ko‘ngil (sir) bilan amal qilishdir”, dedilar. Demalk,
haqgiqatga ochilgan birinchi va asosiy eshik shariatdir. Uning ahkomlarini mukammal
bajarishga harakat qilish lozim. Tariqat - haqiqat yo‘lining ikkinchi eshigidir. Haqiqat hududsiz
bir daryodir. Bu daryoda shariat kemasi bilan sayr etiladi. Faqat haqgigat maqomiga yetishish
uchun kemadan chiqib dengizga g‘arq bo'lish kerak. Shariat haqiqatning zohiri bo‘lsa, haqiqat
shariatning botinidir. Haqigat bir sirdir. Bu maqomga haqiqiy oshiq qullar erishadi. Bu
maqomda ikkilik yo‘q. Unda gahr ham, lutf ham barobar. Bu maqom bir shahardir. Uning sultoni
Haqdir. Bu maqomga yetti nafs martabalaridan oshgan, qalbini salim holatiga keltirgan,
hayotini taqvo asosiga qurgan, sirrini oshkor etmagan, “karramno” tojini kiygan insonlargina
noil bo‘ladi. Hagiqatning samarasi jannat va jamolullohdir.

Ushbu to‘rtta bosqich “Maqolot”[7: 22-b.] asarida Qur'oni karim va hadisi shariflar bilan
batafsil bayon qilib berilgan. Tasavvuf, asosan ma’naviy jarayondir. Unda inson qalbini
boyitadigan omillarga chorlov nihoyatda kuchli. Sufiylar hagqa yetishish mumkinligi haqidagi
fikrlari, shariat tomonidan buyurilgan amallarni bajarishdan bosh tortishlari tufayli goh-gohida
ma’murlar ta’qibiga ham uchrab turadilar (at-Tustariy, Hakim at-Termiziy, an-Nuriy). Mashhur
mutasavvif Husayn Mansur Halloj “Anal haq” (“men al-Hagman”) degani uchun Bag’dodda
xalifa tomonidan dorga osildi (921). Oz yurti Tabaristonda katta obro‘ qozongan Abu Yazid
Bistomiy ham shakkoklikda ayblangan edi. Bu talablarni bajarish borasida inson shariat
gonunlarini gattiq tutib, unga umrining oxirigacha amal qilishi, ongi va ruxiy xislatlari asosida
ma'rifatga erishishi, yuksak ahloq va odobga muyassar bo‘lmog‘i va nihoyat barcha orttirgan
xislatlarini, fazilat hamda insoniy sifatlarini amalda qo‘llab, insonning komillik darajasiga
ko‘tarilishga, 0z-0'zini anglab yetishga erishadi.

Xulosa o’rnida ta’kidlash joizki yuqoridagi fikrlardan shuni xulosa qilish mumkinki,
tasavvuf inson ongini qurug, ma‘nosiz g‘oyalar bilan band qilish emas, u dunyoqarashni tubdan
o‘zgartirishga, tafakkurni rivojlantirishga intilishdir. Birinchi prezidentimiz aytganlaridek,
“Insonga xos orzu intilishlarni ro‘yobga chiqarish, uning ongli hayot kechirishi uchun zarur
bo‘lgan moddiy va ma‘naviy olamni bamisoli parvoz qilayotgan qushning ikki ganotiga
giyoslasak, o‘ylaymanki, o‘rinli bo‘ladi”. Hagigatdan ham mana shu uyg‘unlik insonni, u yashab
turgan zaminni ulug‘laydi, yuksaltiradi. Sufiylar boshqa kishilardan pok va g’aribona xayot
kechirishi, doimiy toat-ibodatda bo’lishi va faqat iloxiy ruxga qo’shilishni maqsad qilib qoyishi
bilan ajralib turganlar. Ular uchun yagona istak Allohning diydoriga yetishishdir. Dunyoviy
hamma narsadan voz kechish, oxir-ogibatda o‘zlikdan kechish-sufiylik ta‘limotining mohiyati
sanaladi. Buyuk sufiy Boyazid Bistomiy aytadilarki: O‘zingdan o‘tding, Allohga yetding. Xoja
Baxouddin Nagshband aytadilarki: Bizning hech narsamiz yo‘q, lekin hech narsadan kamimiz
ham yo‘q. O‘sha “hech” narsa ketidan yugurib g‘am tashvishda ham emasmiz. Egnimizda janda,
orqamizda go‘riston, agar o‘lsak hech bir motam kerak emas.

Sufiylik - tasavvuf avvalo kishining ko’ngliga, qalbiga tayanadi. Ko’ngilni, qalbni
tarbiyalashga, pokizalashga intiladi. Chunki Alloh faqat kishining pokiza qalbidagina jilva qiladi.

Sufiylik ta’limotida insondagi jamiki xudbinlik, illat, razolat, boylikka xirs qoyish jism extiyoji
va nafs ta‘'masidan kelib chiqadi, deb garaladi.

Sufizm (tasavvuf) aslida komil inson va inson kamoloti to‘g‘risidagi talimot desa bo‘ladi.
Komil inson bo'‘lish uchun esa avvalo jism va nafs ehtiyoji va ta'masini yengish kerak. Dunyoga,
boylikka mehr qoyish insonni nafsga qul qilib qo‘yadi. Sufiylik yo‘lini tutgan kishi nafsni rad
etadi. Nafs barcha xudbinlik va razolat, falokat va ma'naviy halokatning sababchisi. Nafs insonni
tubanlik botqog‘iga botiruvchidir. Ana shu falokat va illatlardan forig’ bo‘lishning birdan-bir
to’g’ri yo’li nafs extiyojini yengish, bosib o‘tishdir. Buning uchun dunyo muhabbatidan voz
kechish va Alloh muhabbatiga ko'ngil bog‘lash darkor. Sufiylik buni insonning o‘zligini anglash
yo‘li deb qaraydi. Hoja Baxouddin ta’biri bilan aytganda: O’z nafsining yomonligini tanish
o’zligini tanishdir. Tasavvuf ahli uchun asosiy masala qalbni poklash, uni xudbinlik zangidan
tozalash bo’lgan. Ular bu ishni nafsni poklashdan boshlaganlar. Buning uchun nafsni poklash
yo‘llarini ishlab chiqqanlar. Nafsni va shu orqali ko‘ngilni poklash esa riyozat chekish orqaligina
bo‘ladi. Riyozat chekish shunchaki, sabr-toqatli bo’lish, qiyinchiliklarga bardosh berish emas.
Balki, Haq yo‘lida ongli ravishda inson 0z oldiga ulug’ bir magsadni belgilab, unga yetishish
uchun ixtiyoriy ravishda barcha qiyinchiliklarni zimmasiga olib, to’siqlarni yengib o’tib,
magqsad sari olg‘a intilish riyozat bo’ladi. Tasavvuf tariqatlari riyozat chekish orqali inson nafsi
va ko’'nglini poklash yo‘li bo‘lib, uni temirchining olovli kurashiga qiyos etish mumkin. Unda
inson ko‘ngli avval mumdek yumshab shakl oladi, so'ng chiniqtiriladi va sayqal beriladi. Oxirida
ko’ngil po’lat kuzgu singari sayqal topadiki, o’zida ilohiy nurni akslantirib, oy singari nurlanib,
0’zi ham atrofga ziyo tarata boshlaydi. Ana shunday ko‘ngil egasi komil insondir. Bunday inson
o‘zidan atrofga ziyo taratadi, o‘zga insonlar ruhini xam ma’rifatli etadi, ko‘ngillarni nurlantiradi.
Buyuk sufiylar, tasavvuf tariqgatlarining yo‘lboshchilari ana shunday komil inson bo‘lganlar.
Ular riyozat chekish orqaligina u dunyo va bu dunyo saodatiga erishganlar.

Tasavvuf shayxlari va ularning shogirdlari sufiylik yo‘lini tutgan kishilarni na dunyodan,
na oxiratdan ta‘'ma qilmaslikka, nafs ko’chasidan o’tmaslikka undaganlar. Sufiylik odob -
axloqli, galbi va ruhi pok, bilimi yuqori insonlarni-ya'niki komil insonlarni tarbiyalab kamolga
yetkazishni o’zlarining asosiy burchi va maqgsadi deb bilganlar. Boshqa so’z bilan aytganda,
insonning ruhiy-ma’naviy kamoloti tasavvufning asosiy maqgsadi bo‘lib, bu magsad yo‘lida har
bir ulug’ shayx o'z tartib qoidalarini ishlab chiggan va shu asosda turli tarigat suluklari
shakllangan. Yuqoridagilarni umumlashtirib “tasavvuf” bu ilohiyat olami, inson ma’naviyati,
ruhiyati, ehtiyojlari va uning Xudoga munosabati haqidagi falsafiy ta’limot [8: 35-b.] -
deyishimiz mumkin.

Sodda qilib aytganda, tasavvuf inson qalbiga sayqal berish ilmidir. Xalgimiz, aynigsa
yosh avlod bu ilmdan 70 yil davomida bexabar qoldi. Mustaqillik tufayli boshka ma’naviy
qadriyatlarimiz singari tasavvufiy qadriyatlarimiz qayta tiklandi, ular har jihatdan o‘rganila
boshlandi.

